
Tolosa Eskubaloi taldeak 
24-27 galdu du Euskal 
Kopan Bidasoaren aurka 

Etxekoek gertukoen babesa izan zuten partida osoan
zehar 800 pertsonen aurrean jokatuz; Tolosako
jokalariek amaierara arte ez zuten amorerik eman 7

Alberdi eta Izagirrek jantzi dituzte
Elolaren oroimenezko zesta 
punta txapelketako txapelak     

Jose Ignazio Elolaren Oroimenezko I. Zesta punta
Txapelketan, Tolosako Beotibar pilotalekua 
jendez bete zen, giro berezia sortuz 7

GABONETAKO
ESKAINTZA
ZABALA,
TOLOSAN

Tolosako Udalaren eta
Tolosa&Co merkatarien
elkartearen kanpaina
martxan da  2

Bederatzi
proiektuk egin
dute aurrera
Tolosako Udalak 22 proposamen jaso ditu, eta
erabaki da 200.000 euro zertan gastatuko diren 3

«Gardentasun falta»
egon dela dio EAJk 
Tolosako jeltzaleek hondakinen egungo kudeaketa
sistemak «hutsuneak» dituela salatu dute 3

ELKARTASUN
AZOKARAKO
MATERIALA BEHAR
DUTE, BERASTEGIN 

Osteguna bitartean bilduko
dute materiala aparkaleku
azpiko lokalean; asteburuan
egingo dute azoka 2

Txuletaren aitzakian, egunpasa Tolosan 
Beste urte batez, harrera beroa izan du Txuleta Festak,
600 pertsona baino gehiago izan baitira ostiralean hasi
eta atzora arte Zerkausian txuleta osagai nagusia 
zuen menuaz gozatzen. Eskualdeko jendea ezezik, Eus-
kal Herri osoko nahiz Euskal Herritik kanpoko jendea

gerturatu da Tolosara txuletaren aitzakian, asteburu 
luzea zela baliatuz. Aurtengoan, gainera, berritasun mo-
duan, Parrileroen Gipuzkoako Lehiaketa egin dute, 
eta Tolosako Botarri jatetxeko sukaldaria Leire Etxeza-
rreta izan da garailea. 4-5

SALGAI

Autoak: Noranahiko Patrol auto
diesel bat saltzen da 1.500 
eurotan, eta baita Volkswagen TDT
autoa ere, kasu honetan, 10.000
eurotan. Informazio gehiago 
izateko edo Interesatuek deitu 
dezatela: 655 719 933 telefono
zenbakira.

Iragarki 
laburrak

ZERKAUSIAN

Abenduak 29. 18:00etan, Potxin
eta Patxin pailazoak.
Abenduak 30. 18:00etan, Txobo-
rro Magoa Gazte topagunea (Kultur
Etxea, 12-16 urte artekoei zuzen-
dua).
Abenduak 27. 17:00etan: Wii txa-
pelketa.
Urtarrilak 2. 17:30ean, zinema:
The hobbit
Urtarrilak 3. 17:00etan, gaztaina
jatea.

LEIDOR ARETOAN

Abenduak 17. 20:30ean, El lago
de los cisnes - Tchaikovsky – Peti-
pa.- Sarrerak salgai daude www.ku-
txasarrerak.net gunean.
Abenduak 23. 19:30ean, Isidro La-
rrañaga Akordeoi Orkestraren Egu-
berrietako emanaldia. 

Eguberrietako emanaldiak

Abenduak 26. 17:00etan, Morta-
delo y filemon filma.
Urtarrilak 3. 16:00etan eta
18:00etan, Poxpolo eta Konpainia
(Sarrerak salgai www.kutxasarre-
rak.net eta leihatilan).
Urtarrilak 8. 20:30ean, Johan
Strauss –Gran concierto de año
nuevo (The Original Johann Strauss
Orchestra balletarekin)– Sarrerak
salgai daude ww.kutxasarrerak.net
gunean.

TOPIC ZENTROAN

Abenduak 19. 20:00etan, Hi haiz
hi jaialdia.
Abenduak 20. 18:30ean, Musika
Eskolako ikasle eta irakasleek kon-
tzertua eskainiko dute. (Topic soli-
darioa). Sarrera honen ordainketa
janariaren truke egingo da eta ez di-
ruaren truke, ondoren janari hau
Caritas-i emango zaio.

Abenduak 27. 18:30ean, El reta-
blo konpainiaren eskutik Animales
txotxongilo emanaldia.
Urtarrilak 4. 18:30ean, Txotxongilo
konpainiaren Zergatik bizi da 
basoan Txanogorritxuren amona?
ikuskizuna. Hemen ere, sarreraren
ordainketa janariaren truke egingo
da eta ez diruaren truke, ondoren
biltzen den janari hau Caritas-i
emango zaio. 

BESTELAKOAK

Puzgarriak. Zerkausian: 2-8 urte
bitarteko haurrei zuzendua. Aben-
duaren 20an arratsaldez, eta 21,
22 eta 23an goiz eta arratsaldez.
11:00etatik 13:30era, eta
16:00etatik 20:00etara.
Haur parkea. Zerkausian: aben-
duaren 27tik 30ra. 2-8 urte bitarte-
ko haurrei zuzendua eta bertan,
surf ohola, Santa Fe trena, bi puzga-

rri, 20 aparailu mugikor (trizikloak,
balanzinak, psikomotrizitateko apa-
railuak…), bi airezko mahai, futbolin
bat eta XBox bat egongo dira.
Tailerrak: Baita, txapak, karetak, ko-
loretako loroak, abalorioak…
Musika eskolako ikasleak. Arra-
tsaldeetan kaleak girotuko dituzte
abenduaren 22, 23, 26, 27 eta
29an eta baita urtarrilaren 2, 3 eta
5ean.
Abenduak 23. 20:00etan, Arimaz
orkestraren Eguberri kontzertua
Santa Klaran.
Abenduak 24. 12:30ean Zerkau-
sian Tolosako Musika Bandaren Ga-
bonetako kontzertua. Egun berean,
20:00etan kalejira Gorriti plazatik.
Abenduak 27. 12:00etatik aurrera
Tolosa kantari, Alde Zaharreko kale-
etatik barrena.
Abenduak 31., 20:00etan kalejira
Gorriti plazatik Tolosako musika
Bandaren eskutik.

E. MAIZ BERASTEGI

Berastegin Elkartasun Azoka anto-
latzen ari dira astebururako. Horre-
tarako, herritar guztiei «soberan edo
erabiltzen ez dituzten gauzei eteki-
na atera eta erabilera berri bat ema-
teko» azokara ematea eskatzen die-
te, elkartasun keinu bat eginez ekar-
pena egiteko.

Aparkaleku azpiko lokalean egin-
go dute bigarren eskuko materiala-
rekin osatutako Elkartasun Azoka.
Materiala eramateko egunak, gaur,
bihar eta etzi izango dira, eta
16:00etatik 18:00etara izango dira
ateak zabalik, materiala eraman
nahi duenarentzat.

Arropak, jostailuak, liburuak, es-
kolako materiala, altzariak,... jasoko
dira, eta erabili daitezkeen eta txu-
kun dauden gauzak izatea eskatzen
da. Biltzen den material bakoitzari,
sinbolikoa izango den prezioa jarri-
ko zaio, eta lortzen den diru guztia
Etiopiako Wukro herrira bidaliko
dute, antolatzaileek.

Azoka, ostiralean, 16:30etik
19:00etara egongo da zabalik. La-
runbatean eta igandean, berriz, goi-
zez irekiko dute. Larunbatean
11:30etik 13:00etara, eta igande-
an 11:30etik 13:30era.

Berastegin abenduaren
12tik 14ra izango da
azoka; materiala 9tik
11ra jasoko dute

Bigarren eskuko
materiala 
bildu nahi dute,
Elkartasun
Azokarako 

Tolosa&Co merkatari
elkartearekin batera
udalak egitarau
oparoa prestatua du

ENERITZ MAIZ TOLOSA

Tolosako Udalak eta Tolosa&Co
merkatarien elkarteak, beste urte
batez, elkarlanean prestatu dute
Gabonetako kanpaina. Eta hasiera
pasa den ostiralean eman zioten
Trianguloa plazan Eguberrietako ar-
giak piztuz. 

Era eta gustu guztietarako ekital-
diak prestatu dituzte Erregeak bitar-
tean gozatzeko, gainera, adin tarte
guztiak kontuan hartu dituzte. Ez da
musikarik faltako, eta etxeko txikie-
nek ere ez dute aspertzeko tarterik
izango: pailazoak, txotxongiloak edo
haur parkea izango dira. 

Horrez gain, ordea, merkatari el-
karteak tolosarrek eta kanpotik ger-
turatzen direnek bertako saltoki eta
tabernetan kontsumitzea nahi dute.
Eta bertan erosteak sariak eskura-
tzeko aukera emango du. 6.000
euro banatuko dituzte, 100 euroko
60 saritan. Urtarrilaren 8an egingo
dituzte zozketak. 

Herriko hainbat elkarterekin egi-
niko elkarlanari esker eskuratu di-
tuzten beste 9.000 euro gehitu be-
har zaizkie. Dagoeneko Visa bidez
martxan jarri dute eskaintza. Es-
kaintza guzti hauek tarteko, salmen-
tetan kontsumitzaileen aldetik me-
rezitako ordaina jasotzea espero
dute, elkartetik.

Udalak eta elkarteak, bertan kon-
tsumituz, Tolosan ondo pasatzea
nahi dute, eta horretarako eskain-
tzak prestatzen ahalegin berezia
egin dute. 

Gabon usaina eta kolorea
hartua dute Tolosako kaleek 

Ostiralean eman zioten hasiera Gabonetako kanpainari, argiak piztuz. N. R. A.

Elkartasun Azoka, Berastegin. ATARIA



ERREDAKZIOA 

EAJk hondakinen kudeaketaren in-
guruan izan den «gardentasun falta
eta inprobisazioa» kritikatu du, bes-
te behin. Era berean, kudeaketaren
inguruan egindako galderek «ez du-
tela erantzunik jaso» ere salatu
dute, eta kezka adierazi dute siste-
ma berriak «hutsune handiak» ditue-
lako. 

Olatz Peon EAJren Tolosako alka-
tegaiaren ustez, hondakinen aferak
bi eredu kontrajarriren arteko talka
eragin du: «EH Bildurena, gardenta-
sun, eztabaida eta adostasun eze-
an, eta inposizio eta kontrol publiko-
an oinarritutakoa da; eta bestetik,
EAJrena, hezkuntzan, eztabaidan,
adostasunean eta informazio publi-
koan oinarritua». Peonen arabera,
udalak «herritarrek zaborrak egoki
sailkatzea bermatu behar du, eta
horretarako erraztasunak eman be-
har dizkie». Gainera dio «herritarren
ohiturak errespetatu eta haien es-
kaeretara egokitu» behar duela.

Bestalde, esan du mankomunita-
tea «eskualde osoak bilketa sistema
bera izateko xedearekin» sortu zela
eta legealdi honetan zehar sistema
ezberdinak ezarri ahala, «desberdin-
tasun ekonomikoak» eragin dituela,
«bilketa mekanizatutik, bilketa ma-
nualera pasa baikara». Horregatik,
jeltzaleek uste dute egokiena 28
udalerritan sistema bera ezartzea
dela, eta «herriren batek beste siste-
maren bat ezarri nahiko balu, ezber-
dintasun ekonomikoak herri bakoi-
tzaren kontura joan beharko luke-
te».

Hala, EAJk hainbat galdera luza-

tzen ditu: «zein kostu ekonomiko du
atez ateko sistemak aurrekoarekin
alderatuta? Zein ezberdintasun ditu
mistoak atez atekoarekin? Noren
kontura doaz atez atekoa ezarria du-
ten herrietan jasotzen dituztenen
hobariak?». Galdera hauek behin
eta berriz egin dituztela gaineratu
dute, eta horregatik azken galdera
bat luzatu nahi izan dute: «zertan
gastatzen du Bilduk tolosarren di-
rua?».

Kudeaketaren ondorioak

Jeltzaleek mankomunitatearen
webgunean aipaturikoa nabarmen-
tzen dute, hau da, biztanle gehien
dituzten herrietan (Andoainen, Iba-
rran, Tolosan eta Amasa-Villabonan)
hondakinak egunero biltzen direla,
baita jai egunetan ere, eta horren
harira, Tolosan organikoa ateratze-
ko egunak murriztu egin direla dio-
te: «hiru egun horietatik haratago
inork organikoa bota nahiko balu,
edukiontzien kanpoan utzi beste au-
kerarik ez du; zergatik ez dute tolo-
sarrek egunero organikoa botatzeko
aukera?». Horretaz gain, organikoen
bilketa orok izan behar luke hobaria
euren ustez.

Bestalde, papera, kartoia eta
plastikoa biltzeko edukiontzien aho-
ak ireki egin behar direla diote, «as-
kotan poltsak ez direlako sartzen

Egungo sistemak «hutsuneak»
dituela salatu eta bosgarren
edukiontzia defendatu du EAJk
«Gardentasun,
eztabaida eta
adostasun falta» egon
dela esan du EAJk

eta ondorioz, edukiontzien ondoan
utzi behar izaten dituztela poltsak».
Era berean, asteburuetan pilatzen
dela hondakin gehien dio EAJk, eta
«horregatik edukiontzi gehiago edo
handiagoak ezartzen dira, edota bil-
keta maiztasuna areagotzen da».
Baina, EAJk dioenez,  edukiontziak
ez daude «ondo dimentsionatuta
eta banatuta, ez dagoelako Tolosa-
ko bilketa aztertu duen azterketa
teknikorik egina».

Tolosako EAJk dioenaren arabe-
ra, eguerdian herriko kaleak «kar-
toiez gainezka» egoten dira, eta hori
ekiditeko bilketa gauez egitea pro-
posatzen dute. Gainera, dendari, os-
talari eta elkarteen zabor tasekin ez
daude ados jeltzaleak: «errefusa
gero eta maiztasun handiagoarekin
atera, orduan eta garestiagoa da
tasa, eta lortuko dutena ez da erre-
fusa gutxiago sortzea, baizik eta
errefusa ahalik eta denbora gehien
beren saltokietan gordetzea».

Hondakinen kudeaketaren harira
ateratako ondorioen artean, kale
garbiketa hobetu beharra ikusten
du EAJk, «hondakinak kalean uzteak
badu eta eraginik guzti horretan».
Bada, arrazoi horiengatik, bosga-
rren edukiontziaren aldeko apustua
berretsi du EAJk, «egutegia zabal-
tzen duelako eta herritarrei errazta-
sunak ematen dizkielako».

EAJk bere salaketen adibide moduan zabaldu duen irudietako bat. ERREDAKZIOA

Tolosa

22 proposamen
aurkeztu dituzte, 
eta bederatzik 
egin dute aurrera

MIKEL IRAOLA 

Iragan astean amaitu zen aurrekon-
tu parte hartzaileen prozesua, aste-
artean egin zuten bigarren bilerare-
kin. Udalak «parte hartzea sustatze-
ko helburuz» 200.000 euroko
inbertsioa herritarren eskura utzi
du, eta aukera izan dute diru hori bi-
deratzeko proposamenak egiteko.
Hain justu, 22 proposamen aurkez-
tu dituzte, eta teknikoki eta ekono-
mikoki aztertu eta gero, bederatzik
egin dute aurrera.

Batetik, Usabalgo Skate gunea
txukuntzea dago. Margotzea, faro-
lak, mahaiak eta aulkiak jartzea; eta
iskinak edota jersey-ak jartzea au-
rreikusten dute lan horiek.

Bigarren eskaera Alondegia pla-
zan mahai eta aulki gehiago jartze-
an datza; hirugarrena Alde Zaharre-
an auzo konposta egiteko aukera
jartzea dago.

Bestalde, herritarren eskaeren
artean, Brikogunea izenekoa dago;
brikolaje lanak egiteko, edo gauzak
konpontzeko etxean lekurik ez dute-
nentzat bideratutako gunea litzate-
ke. Garbigunea herrigunera pasa-
tzea ere badago onarturiko eskae-
ren edo ekimenen artean, eta hori

Musika Eskolaren ondoan etxola
bat jarriz lortuko dute. Era berean,
Iurreamendiko baratzeen inguruan
mahaiak jartzea ere eskatzen da,
eta Tolosa-Hernialde bidean bidego-
rria egin eta espaloia jartzea dago
onarturiko ekimenen artean.

Abegi elkarteari laguntza ematea,
zehazki 30.000 eurokoa, ere onartu
du udalak eskaeren artean.

Azkenik, Aranburu jauregiak egun
dituen gabeziak eta egoera kaska-
rra kontuan hartuta, modu integra-
lean balioztatzeko proiektua idaztea
onartu du udalak, etorkizuneko eki-
menak definitzen joateko. Horretara
16.000 euro bideratzea aurreikus-
ten dute.

Tolosa-Hernialde arteko bidego-
rriaren kasuan, Gipuzkoako Foru Al-
dundiaren eskuduntza izan arren,
Tolosako Udalak hartuko ditu bere-
gain lan horiek, Gipuzkoako Foru Al-
dundiak ez duelako obra egitea au-
rreikusten.

Parte hartze prozesuan herrita-
rrek aurkezturiko beste proiektu ba-
tzuk, Emakumeen etxea, Zumardi
txikiko sarbideak konpontzea, Sola-
na kaleko etxeak margotzea edota
Tolosaren berri ematen duten panel
digitalak jartzea adibidez, baztertu
egin ditu udalak, «kostu altuagatik
edota beste partida batzuen ba-
rruan kokatzen direlako». Udalak,
hala ere, horiek kontuan hartzeko
konpromisoa hartzen duela adierazi
du. 

Tolosarrek aukeratu
dute 200.000 euro zer
proiektutara bideratu

Skate gunea txukundu egingo dute datorren urtean. I.U.

Garbigunea herrigunera pasatzea aurreikusten da. E.M.



Tolosa, txuletaren erreinu hiru egunez

MIKEL IRAOLA

Txuleta aipatu eta jende askori
burura datorkion gauzetako bat
Tolosa da. Abenduko zubian os-

patzen den txuletaren festak eman
dio ospe hori herriari. Urtez urte Zer-
kausia jendez bete da Euskal Herrian
ditugun produktu onenetarikoak das-
tatzeko eta aurtengoan arrakasta
hori mantendu da: 600 pertsonatik
gora hurbildu da Zerkausira. 

Unean bertan ebakitako urdaiazpi-
koa, TAKE saskibaloi taldeko gazteek
lagunduta prestatutako zainzuri eta
kukuluak, Tolosako erretegietako pa-
rrileroek prestatutako txuleta ede-
rrak, eta Tolosan hain ohikoak diren
teila eta zigarrotxoak. A zer nolako
menu paregabeaz gozatu ahal izan
den Zerkausian hiru egunez!

Iruñea, Getaria, Azpeitia, Orio, Do-
nostia, Katalunia... txoko askotatik
gerturatu dira Tolosara hiru egun
hauetan. Bada urtero errepikatzen
duenik ere. Jexux Mari Egibar oriota-
rraren eta Arantxa Agirre azpeitiarra-

ren kasua da hori: «Duela zazpi urte
etorri ginen lehen aldiz eta harrez
gero urtero errepikatu dugu. Kuadri-
lako hamar bat etortzen gara norma-
lean, baina aurten bik ezin izan dute
etorri. Oso gustura etortzen gara» dio
Agirrek. Egibarrek, berriz, hiru urte
daramatza: «Probatu nuen eta erre-
pikatzeko esan zidatenean ez nuen
dudarik egin. Datorren urterako ere
ea erreserbatzerik daukagun».

Parrilerorik onena, herrian

Aurtengo Txuleta Festak bazuen be-
rrikuntza bat: lehen aldiz Gipuzkoa-
ko parrilero onena hautatzeko txa-
pelketa. Igande gauean jokatu zen
lehiaketa hori Jakitea elkarteak an-
tolatuta, eta txapela, etxean, Tolo-
san, geratu zen. Botarri jatetxeko
Leire Etxezarretak prestatu zituen
parrilan zapo eta txuletarik onenak,
Tolosako erretegietako ordezkariek
osatutako epaimahaiaren ustez.
Guztira sei parte-hartzaile izan ziren
eta bigarren lekuan Zubietako Iri-
goien Sagardotegia geratu zen.

600 pertsona baino gehiago izan dira
Zerkausian egun hauetan; jateaz gain,

gauza gehiago egiteko aukera ere izan da

Leire Etxezarreta • I. Parrilero Txapelketako irabazlea

«Puntua hartu arte asko praktikatzea
eta produktua dira garrantzitsuena»

Tolosako Botarri jatetxeko Leire Etxe-
zarretak irabazi du I. Gipuzkoako Pa-
rrilero txapelketa. Igandeko espe-
rientzia zelakoa izan zen kontatu du. 
Gustura sariarekin? 

Bai, nola ez, oso gustura. Horrelako
lehiaketa batera aurkeztu eta ira-
baztea pozik egoteko modukoa da.  
Nolatan aurkeztu zinen? 

Gertutasunagatik batik bat. Lehia-
keta Tolosan zen, eta gu bertako ja-
tetxe bat izanik, probatzeko eman
genuen izena. Gainera, beste gauza
batzuk ikusi eta probatzeko aukera
ematen zigun. 
Txuleta eta zapoa prestatu behar

zenituzten. Nolakoa izan zen pres-

taketa prozesua? 

19:30ean parrilak pizten hasi ginen
eta ordubete beranduago, arrainak
aurkeztu genituen. Gero txuletak ate-
ra genituen, eta epaimahaiak emai-
tzak eman arte zain egon ginen. 
Ba al da sekreturik? 

Ez pentsa. Beti lan horretan ari gara,
eta azkenean hori dela uste dut, asko
praktikatzea, puntua hartu arte. Eta
bereziki produktua. Hori da garrantzi-
tsuena, nire ustez. 
Dena den, gomendioren bat eman

ahalko zenuke, txuleta bat parri-

lan ongi egiteko? 

Sua egiten den bitartean, txuleta pa-
rrilaren inguruan jartzea ona da, ten-
peratura hartzen joan dadin. Beti ere
egiten jarri gabe. Ez da ona hozkailu-
tik atera berritan parrilan jartzea. Ika-
tzarekin brasa ona egitea ere garran-
tzitsua izaten da. Eta gero ez da
gehiegi egin behar barrutik, baina be-
roa atera behar da. Bi alboak gorritu
behar dira, kostra pixkat izan arte.
Zer esangura du sari honek zure-

tzat, edo jatetxearentzat?

Guretzat pozgarria izan da. Ea sari
honek balio duen Tolosa eta Gipuz-
koa mailan ezagunagoak egiteko eta
jende gehiago hurbiltzeko. 

Tolosaldea

Tolosa

Hauek biak Donostian ospatzen den
Euskal Herriko txapelketan lehiatu-
ko dute. 

Jatea bakarrik ez delako

Txuleta Festak, ordea, ekimen
gehiago egiteko aukera eman die,
gehienbat, bisitan etorri diren kan-
potarrei. Izan ere, ederki jatearen ai-

tzakia hartuta, turismoa egiteko ere
baliatu dute hainbatek. Esaterako,
Gorrotxategi museoa bisitatzen izan
ziren hainbat pertsona larunbatean.
Beste batzuk, tabernetan barrena
ibiltzeko aprobetxatu zuten.  

Goizean, berriz, ganadu feria egin
zen Euskal Herria plazan. Behiak,
txekorrak, txahalak eta idiak ikusteko

aukera izan zen bertan, eta nahiz eta
eguraldiak lagundu ez, jende ugari
pasa zen bertatik. 

Kirolzaleentzat ere aukera bikaina
izan da zubi osoan zehar. Jose Igna-
cio Elolaren omenezko zesta punta-
ko txapelketaz eta profesional maila-
ko pilota partidez gozatu ahal izan
baita Beotibarren. 

Irudia Berastegi

Gaztain jate arrakastatsua
60 gazte inguru bildu ziren larunbatean Berastegiko Urepele elkarte-
an gaztaina jatea egiteko. Bapo-bapo eta giro onean bazkaldu ondo-
ren, Oriora joan ziren festarekin jarraitzeko asmoz. M.I.

Irudia Abaltzisketa

Erretirodunak elkartuta
Larunbatean ere bai erretirodunen eguna ospatu zuten Abaltziske-
tan. 25 erretiratu inguru bildu ziren Ostatuan bazkaltzeko. Ondoren,
mus partidak jokatu zituzten. M. IRAOLA

Larunbatean bete-beterik zegoen Zerkausia, eta atzokoan (irudian) ere ia guztia bete zen. MIKEL IRAOLA

Urdaiazpikoarekin nahiz txuletak erretzen etenik gabe egon ziren lanean sukaldariak bazkaltiarrak asetuta uzteko helburuarekin. Ganadu azoka ikusteko aukera ere izan zen. MIKEL IRAOLA

Atzo ere ia bete egin zen Zerkausia, eta bertaratuek txuleta «ederrak» jan zituztela adierazi zuten. M. I



Tolosa, txuletaren erreinu hiru egunez

MIKEL IRAOLA

Txuleta aipatu eta jende askori
burura datorkion gauzetako bat
Tolosa da. Abenduko zubian os-

patzen den txuletaren festak eman
dio ospe hori herriari. Urtez urte Zer-
kausia jendez bete da Euskal Herrian
ditugun produktu onenetarikoak das-
tatzeko eta aurtengoan arrakasta
hori mantendu da: 600 pertsonatik
gora hurbildu da Zerkausira. 

Unean bertan ebakitako urdaiazpi-
koa, TAKE saskibaloi taldeko gazteek
lagunduta prestatutako zainzuri eta
kukuluak, Tolosako erretegietako pa-
rrileroek prestatutako txuleta ede-
rrak, eta Tolosan hain ohikoak diren
teila eta zigarrotxoak. A zer nolako
menu paregabeaz gozatu ahal izan
den Zerkausian hiru egunez!

Iruñea, Getaria, Azpeitia, Orio, Do-
nostia, Katalunia... txoko askotatik
gerturatu dira Tolosara hiru egun
hauetan. Bada urtero errepikatzen
duenik ere. Jexux Mari Egibar oriota-
rraren eta Arantxa Agirre azpeitiarra-

ren kasua da hori: «Duela zazpi urte
etorri ginen lehen aldiz eta harrez
gero urtero errepikatu dugu. Kuadri-
lako hamar bat etortzen gara norma-
lean, baina aurten bik ezin izan dute
etorri. Oso gustura etortzen gara» dio
Agirrek. Egibarrek, berriz, hiru urte
daramatza: «Probatu nuen eta erre-
pikatzeko esan zidatenean ez nuen
dudarik egin. Datorren urterako ere
ea erreserbatzerik daukagun».

Parrilerorik onena, herrian

Aurtengo Txuleta Festak bazuen be-
rrikuntza bat: lehen aldiz Gipuzkoa-
ko parrilero onena hautatzeko txa-
pelketa. Igande gauean jokatu zen
lehiaketa hori Jakitea elkarteak an-
tolatuta, eta txapela, etxean, Tolo-
san, geratu zen. Botarri jatetxeko
Leire Etxezarretak prestatu zituen
parrilan zapo eta txuletarik onenak,
Tolosako erretegietako ordezkariek
osatutako epaimahaiaren ustez.
Guztira sei parte-hartzaile izan ziren
eta bigarren lekuan Zubietako Iri-
goien Sagardotegia geratu zen.

600 pertsona baino gehiago izan dira
Zerkausian egun hauetan; jateaz gain,

gauza gehiago egiteko aukera ere izan da

Leire Etxezarreta • I. Parrilero Txapelketako irabazlea

«Puntua hartu arte asko praktikatzea
eta produktua dira garrantzitsuena»

Tolosako Botarri jatetxeko Leire Etxe-
zarretak irabazi du I. Gipuzkoako Pa-
rrilero txapelketa. Igandeko espe-
rientzia zelakoa izan zen kontatu du. 
Gustura sariarekin? 

Bai, nola ez, oso gustura. Horrelako
lehiaketa batera aurkeztu eta ira-
baztea pozik egoteko modukoa da.  
Nolatan aurkeztu zinen? 

Gertutasunagatik batik bat. Lehia-
keta Tolosan zen, eta gu bertako ja-
tetxe bat izanik, probatzeko eman
genuen izena. Gainera, beste gauza
batzuk ikusi eta probatzeko aukera
ematen zigun. 
Txuleta eta zapoa prestatu behar

zenituzten. Nolakoa izan zen pres-

taketa prozesua? 

19:30ean parrilak pizten hasi ginen
eta ordubete beranduago, arrainak
aurkeztu genituen. Gero txuletak ate-
ra genituen, eta epaimahaiak emai-
tzak eman arte zain egon ginen. 
Ba al da sekreturik? 

Ez pentsa. Beti lan horretan ari gara,
eta azkenean hori dela uste dut, asko
praktikatzea, puntua hartu arte. Eta
bereziki produktua. Hori da garrantzi-
tsuena, nire ustez. 
Dena den, gomendioren bat eman

ahalko zenuke, txuleta bat parri-

lan ongi egiteko? 

Sua egiten den bitartean, txuleta pa-
rrilaren inguruan jartzea ona da, ten-
peratura hartzen joan dadin. Beti ere
egiten jarri gabe. Ez da ona hozkailu-
tik atera berritan parrilan jartzea. Ika-
tzarekin brasa ona egitea ere garran-
tzitsua izaten da. Eta gero ez da
gehiegi egin behar barrutik, baina be-
roa atera behar da. Bi alboak gorritu
behar dira, kostra pixkat izan arte.
Zer esangura du sari honek zure-

tzat, edo jatetxearentzat?

Guretzat pozgarria izan da. Ea sari
honek balio duen Tolosa eta Gipuz-
koa mailan ezagunagoak egiteko eta
jende gehiago hurbiltzeko. 

Tolosaldea

Hauek biak Donostian ospatzen den
Euskal Herriko txapelketan lehiatu-
ko dute. 

Larunbatean ere bai erretirodunen eguna ospatu zuten Abaltziske-

ARETO FUTBOLA

BIGARREN B MAILA 

13. jardunaldia

Lauburu Ibarra-Xota 5-4

Sailkapena

1. Colo Colo 31p
2. Zierbena 30p
3. Pinseque 28p
8. Ibarra 18p

HIRUGARREN MAILA 

9. jardunaldia

Goierri-Egintza 6-4

Sailkapena

1. Durango 20p
2. Laskorain 19p
3. Bilbo 16p
9. Egintza 10p
11. Tolosala Hirukide 5p

ESKUBALOIA

LEHEN MAILA, C TALDEA

12. jardunaldia

Beti Onak-Tolosa 20-28

Sailkapena

1. Eibar 24
2. Tolosa Eskubaloia 21
3. Anaitasuna 19p

FUTBOLA

ERREGIONAL PREFERENTEA

2. multzoa / 11. jardunaldia

Tolosa-Urola 1-2

Sailkapena

1. Getariako 26p
2. Urola 23p
3. Mutriku 22p
8. Tolosa 18p

LEHEN ERREGIONALA

4. multzoa / 12. jardunaldia

Lasartearra-Billabona 1-5

Sailkapena

1. Billabona 27p
2. Iluari 22p

6. multzoa / 12. jardunaldia

Ontzerri-Danena 4-0
Ordizia-Intxurre 0-1

Sailkapena

1. Intxurre 27p
7. Danena 0p

PILOTA

ANTTON PEBET OROIMENEZ-

KOA

Final zortzirenak, nagusien

maila

Etxeberria-Santxez 22
Lizaso-Erreka 17

Urretabizkaia-Imaz 22
Ojuel-Martinez 13

Emaitzak

Lauburu Ibarra birritan
jarri da markagailuan
atzetik; bietan Garmenek
lortu du berdintzea

MIKEL IRAOLA ASTEASU

Asko sufritu zuten larunbatean txi-
rrindulariek, baina ikuskizuna latza
izan zen; elite mailan, esprintean
erabaki zen Asteasuko Ziklokros
proba, eta garailea, Aitor Hernandez
izan zen, Javier Ruiz de Larrinagaren
aurretik. 

Bigarren gelditu arren, Ruiz de La-
rrinaga izan zen lasterketa osoan
aurretik joan zena. Arabarrak 200-
300 metroko aldea zuen bizkaita-
rrarekiko, baina ezin tarte handiago-
rik zabaldu. Lokatz asko zegoen ibil-
bidean, eta zati horietan abantaila
lortzen zuen Ametzagakoak, baina
ondoren, asfalto gainean, Elizmendi
auzoan zehar, Hernandezek aban-

Asteasun, Hernandez nagusi 
taila gutxitzen zion. Sei itzuli eman
zizkioten eguraldi txarrari muzin
eginda jendez gainezka zegoen zir-
kuituari, eta azkenekoan harrapatu
zuen Hernandezek Ruiz de Larrina-
ga. Batera egin zituzten azken me-
troak, eta esprintean zentimetro gu-
txi batzurengatik lortu zuen ermua-
rrak garaipena. 

Guztira 56 minutu eta 12 segun-

do behar izan zituzten. Hirugarren
postuan, Ismael Barba sailkatu zen,
1:01:04ko denborarekin, 4:52ra.

Aurten lasterketa bakarrean huts
egin du Hernandezek, gainontzeko
guztiak irabaziz. Lasterketa amaie-
ran sufrimendua adierazi zuen ara-
barrak: «Hotza ez dut gustuko, eta
asko sufritu dut gaur, baina oso po-
zik nago garaipenarekin». 

Kirolak

Sailkapenak

Elite gizonezkoak

1. Aitor Hernandez                56:12
2. Ruiz de Larrinaga             56:12
3. Felix Barba                    01:01:04
Elite neskak

1. Lierni Lekuona                   45:37
2. Naia Alzola                           46:15
3. Eider Merino                        46:27
23 urte azpikoak

1. Alex Aranburu                     52:22
2. Aitor Agirre                           53:54
Junior neskak

1. Lidia Barba                          51:41
Junior mutilak

1. Jokin Alberdi                        39:30
2. Unai Orbea                           41:28
3. Julen Lizarribar 42:18
Kadete neskak

1. Izarne Mayoz                       34:30
Kadete mutilak

1. Joseba Otaola                    30:48

Tolosa CF-en bi talde
nagusiek etxean nahiz
etxetik kanpo euren
partidak irabazi dituzte

ASIER IMAZ TOLOSA

Erregional Ohorezko Mailako talde-
ak hiru puntu garrantzitsu lortu zi-
tuen igandean, Lasarten. Ostadar
taldea beheko zuloan dago, baina
bere etxean partida gogorrak joka-
tzen ditu, eta hiru puntuak birritan
bakarrik ihes egin die, sei partida jo-
katu ostean. Tolosa CF etxetik kan-
po irabazteko premiaz joan zen ber-
tara, eta lehen garaipena iritsi zen.
Nola gainera: 1-5. Iker Dorronsoro
entrenatzailearen esanetan, jokala-

riak lehen minututik partidaren bila
joan ziren, «lehiakor», eta Azkoitian
lortu ez zutena, Lasarten eskuratu
zuten: «Orduan sartu ez ziren auke-
rak igandean gauzatu ziren. Lehen
minututik aurkaria estu hartu ge-
nuen, eta atsedenaldira joan aurre-
tik 0-3 gindoazen. Oso gustura gau-
de jokalariek egindako jokoarekin,
eta erakutsitako jarrerarekin». 

Bigarren zatian talde urdinak era-
soan jarraitu zuen, eta Ostadar jan
egin zuen. Amaieran 1-5 jartzen
zuen markagailuak, baina beste
hiru gol behar izan balitu Tolosak,
sartuko lituzkeela zirudien. Aurreko
etxean lortutako garaipenarekin, az-
ken bi jardunaldietan ez du hutsik
egin Tolosa CF-ek. Horren ondorioz,
sailkapen nagusian jauzi handia

Behar-beharrezko sei puntu

Erregional Ohorezko Maila

Ostadar 1
Tolosa CF 5

Sailkapena

1. Aretxabaleta                            30p
2. Aurrera                                        30p
3. Beti Gazte                                  21p
6. Tolosa                                  20p
18. Antzuola                                     7p

Hurrengo jardunaldia 

Tolosa (6)-Aurrera (2) 

Euskal Liga

Tolosa CF 2
Hernani 1

Sailkapena

1. Eibar                                             23p
2. Leioako Emakumeak          23p
3. Bizkerre                                      22p
10. Tolosa                               12p
14. Lantaron                                    3p

Hurrengo jardunaldia 

Leioako (2)-Tolosa FC(10)

Gaurkoa egun berezia zen, ez genuen Usabalen jokatzen, Berazubin baizik. Bagenekien
beharrezkoa zela hiru puntuak etxean uztea, bolada txar hau atzean utzi eta sailkape-

nean gorantz igotzen hasteko, atzera begiratu gabe.  Argi zegoen ez zela  erraza izango, egu-
raldi txarra egiten baitzuen eta zelaiaren egoera ez zen guztiz ona, baina hala ere, lokatzetan
borrokatzeko prest geunden: gaurkoa zen gure eguna.  

Aldageletan giro ona sumatzen zen musikaren laguntzaz, motibatuta geundela nabari zen.
Partida hasi, eta baloia jokatzen ateratzea ezinezkoa zela konturatu ginen, beraz, beste jokatzeko modu bat to-
patu behar genuen. Partida borrokatua zegoen, baina Maddiren pase bikain baten ondoren Marrek baloia kon-
trolatu eta gola sartu zuen, taldeari sekulako bultzada emanaz. Atsedenera 1-0ekoarekin joan ginen, baina, bi-
garren zatia hasi bezain pronto Hernanik berdinketa sartu zuen. Ez genuen etsi eta berehala 2-1ekoa iritsi zen
Marren eskutik. Afizio bikaina izan genuen, ez zuten taldea animatzeaz utzi gorantz bultzatzeko asmoz.

Sufrimendu luze baten ondoren, epaileak partidari bukaera eman eta arnasa hartu genuen, hiru puntuak
etxean geratzen ziren eta. Taldea besarkada gozo batean murgildu eta aldageletara sartu ginen, musika piztu
eta dantzatuz garaipena ospatu genuen.

Nork esan zuen hiru puntuak etxean mantentzea erraza zenik?

HENAR

MARTINEZ

eman dute goiko postuetara. Une
honetan seigarren daude, hiruga-
rren postua puntu bakarrera dutela.

Hurrengo jardunaldia etxean jo-
katuko dute urdinek, eta erabakiga-
rria izango ez den arren, bertan hiru
puntu baina gehiago jokatzen direla
onartu du Dorronsorok. Hitzordua
jarria dago, abenduak 13, larunba-
ta, 16:30ean Berazubin. Aurkaria
ere jarria dago: Aurrera. Sailkapen
nagusian bigarren postuan daude
ondarruarrak, liderrarekin berdin-
durik. Tolosa 10 puntura dute, eta
tarte hori «saskibaloian bezala, lan-
ga psikologiko moduko bat da», dio
Dorronsorok. Hori murriztu edo han-
ditu, hor egongo da larunbateko par-
tidaren gakoa. Gabonetako atsede-
naldiaren aurretik, Aurrerakoaz

gain, beste jardunaldi bat jokatuko
da, eta hori ere etxean izango du To-
losa CF-ek. 

Euskal Ligako taldeari dagokio-
nez, etxean jokatu zuten, baina Be-
razubin, eta 2-1 irabazi zuten Herna-
niren aurka.

Asteasuko lasterketaren argazki galeria, ‘ataria.info’ webgunean. MIKEL IRAOLA

ASIER IMAZ TOLOSA

Amaitu da Jose Ignazio Elola-
ren Oroimenezko I. Zesta Pun-
ta Txapelketa. Igandean, fina-

lerdiak jokatu ziren, eta atzo, hiruga-
rren eta laugarren posturako lehia
eta finala. Beotibar pilotalekuan jen-
de ugari elkartu zen zesta punta
ikustera, eta horien artean, profe-
sional izandako pilotariak zeuden.
Giro berezia zegoen atzo Tolosan.
Zesta punta krisian dago, baina hile-
ta baino jaiotza baten ospakizuna zi-
rudien atzokoak. Eta zentzu batean
horrela zen, Elolaren oroimenezko
txapelketaren lehen edizioa izaki.

Hirugarren eta laugarren postura-
ko lehia, ez zen dizdiratsua izan,
nahiz eta markagailuak emozioari
eutsi zion. Bost tantoko aldeaz na-
gusitu ziren Alberro eta Zabala. On-
dorengo partida, finala, ez zen dizdi-
ratsua izan markagailuan: 30-17.
Baina lau pilotariek emozioz bete
zuten kantxa, partida ikusgarria jo-

katuz. Tantoak borrokatuak eta ede-
rrak izan ziren, eta Alberdi eta Izagi-
rre maisu aritu ziren. Ondorioz, txa-
pela eurentzat. 

Punta-puntako afizionatuak izan
dira Tolosan Elola zenari omenaldia
egiten. Beotibar zesta punta elkar-
teko kideak buru-belarri aritu dira
txapelketa prestatzen, eta pilotariek
ikuskizuna jarri dute kantxan. Esan
bezala, krisian dagoen pilota moda-
litatea da zesta punta, baina joera
ez dadila izan maldan beherakoa.
Atzo ikusitakoaren arabera, lanera-
ko prest dagoen jendea egon bada-
go: «Ez dugu hori aldatzen ez saia-

tzearen errudun izan nahi», zioten
txapelketaren aurkezpenean. Ea ho-
rretarako aukera duten; zesta pun-
tak eskertuko luke.

Alberdi-Izagirre irabazle,
Elolaren oroimenezkoan
Tolosako Beotibar
pilotalekuan jende
ugari elkartu da
txapelketaren finalean

EMAITZAK

Hirugarren eta laugarren 

postua

Landa-Suso                                      25
Alberro-Zabala                                30
Finala

Alberdi-Izagirre                         30
Roke-Ubilla                                        17

Arkaitz Izagirre • Pilotaria

«Zesta punta kirol polita eta elegantea
dela erakutsi dugu»

Bi astetan bi txapel irabazita gustu-
ra zegoen Arkaitz Izagirre tolosarra,
Elolaren oroimenezkoaren finalaren
ondoren. 
Final ikusgarria izan da, eta zorio-

nak txapelagatik. 

Bai finalerdietan eta baita finalean
ere, maila oso ona erakutsi dugu lau
bikoteok. Nire kasuan, oso gustura
nago; Elolarenaz gain, duela bi aste
Gipuzkoakoa irabazi nuelako. 

Zaletasuna pizteko moduko jokoa

erakutsi duzue finalean. 

Gipuzkoan ez daude zesta puntako
horrenbeste txapelketa; Bizkaian
gehiago antolatzen dira. Tolosalde-
an puntista onak egon dira, Ameri-
ketan ibiliak. Orain ere badaude, eta
maila politean gabiltza. Ez da eskua
bezalako jarraipena duen modalita-
tea, baina kirol polita eta elegantea
dela erakutsi dugu. 
Txapela, Elolaren alargunari es-

kaini diozu.

Txikitatik Jose Ignaziok asko lagun-
du zigun, eta eskertzeko modu bat
izan da. 

Arkaitz Izagirre tolosarra pilotari ematen, atzoko finalean. A. IMAZ

MIKEL IRAOLA TOLOSA

«Jokalari oso onak dira, handiak eta
indartsuak. Saiatu gara, baina ezin
izan da. Gehiegi». Iker Galarza kapi-
tainaren hitzak dira neurketa amaie-
ran. Horrek islatzen du atzoko neur-
ketaren zailtasuna. Baina tolosarrek
argi zuten hori, eta amaierara arte
irundarrak estu hartzeko eta amore
ez emateko helburuarekin kantxara-
tu ziren. Eta bete zuten. Ezin gehiago
eskatu.

Neurketa oso estua eta borroka-
tua izan zen hasieratik. Lehen hamar
minutuetan parean izan dira marka-
gailuan, baina ondoren erasoan zail-
tasunak izan dituzte urdinek: «6-0
defentsa oso ona dute, eta une ba-
tzuetan ezin izan diegu aurre egin»
zihoen Nogues entrenatzaileak. 

Atepean, berriz, bikain ari zen Urtzi
Otegi. A ze geldiketak! Behin baino
gehiagotan oihukatu zuten bere ize-
na harmailetan. «Bera egon bazen
atepean azken minutuetan, ojo!»
zihoen Galarzak umorez, «baina tira,
nik ere jokatu dut, eta gustura nago».

Une txarrak pasa zituzten urdinek
eta atsedenaldiaren amaieran erren-
ta moztu zuten. 9-11ko emaitzarekin
joan ziren aldageletara bi taldeak. Bi-
tartean, harmailetan itxaropena na-
gusi. Gozatzen ari ziren Usabal guztiz
bete zuten 800 zaleak.  

Bigarren zatiaren hasieran indar-
tsu irten ziren Bidasoako jokalariak,
eta ustez arauz kanpo egindako alda-
keta baten ondorioz, bi minutu kan-
poan egon behar izan zuen jokalari
batek. Nogues ez zegoen konforme:
«horrek aldea handitu du hasieran
eta ondoren oso zaila izan da». 

Bost eta sei goleko errenta izatera
iritsi ziren irundarrak, baina ibilian-
ibilian eta etsi gabe, pixkana aldea
murriztuz joan dira. Bi puntura ere
jan zuten aldea, eta amaiera zirrara-
garria izan zen. Azkenean, ezin, baina
oro har gustura: «Garrantzitsuena
lehiatzea zen eta lortu dugu. Zaleek
ere gozatu dute. Orain ligan hamaika-
garrenaren bila jokatzea tokatzen
da» aitortu zuen Noguesek. 

Bidasoako jokalariak onak, han-
diak eta indartsuak ziren, bai. Pasa
den urtean bezala. Baina tolosarrak
ere pasa den urtean baino hobeak,
handiagoak eta indartsuagoak dira,
eta atzo hori demostratu zuten. Hu-
rrengo urtean irabaztea tokatzen
zaie, merezi dute eta.

Hurrengo urtean bai 
800 pertsonen aurrean jokatu zuten partida. M. IRAOLA

Tolosa Eskubaloi taldeak
24-27 galdu du Euskal
Kopan Bidasoaren aurka,
asko lehiatu ostean



GAUR

Tolosa 

Egunekoa:
Bengoetxea, E. Kale Nagusia,
7. Telefonoa: 943 67 06 48.
Gauekoa:
Azpiroz,L. Amarotz auzunea, 9. 
Telefonoa: 943 67 51 18.

Tolosaldeko
gizarte 
eragileak

ATARIAK ez du bere gain hartzen
egunkarian adierazitako esanen

eta iritzien erantzukizunik.

09:00. Pasahitza magazina:
atzerrian bizi direkin solasal-
dia; homeopatia eta teknolo-
giaren tartea; eguneko 
errezeta eta Tolosaldea 
Garatzenen txokoa. 
11:40ean Lehiaketaren tartea
izango da. Deitu 943 69 80
38 telefono zenbakira:aste ho-
netako saria, Tolosako azoka-
ko produktuen saskia.  
12:00- 12:30. Entzuteko 
jaioak musika saioa. Eskatu
zure abestia: 687 41 00 33
12:30- 13:00.  Eutsi Goiari!
kirol saioa. 
16:00-18:00.  Zebrabidea
(Arrosa sareko magazina).

DEIALDIAK
ALEGIA. Gatazken kudeaketa
Ikastaroa izango da, bihar,
18:30etik aurrera, Alegian. Su-
sana Manzanedok eskainiko
du, eta interesatuek izena
eman behar dute  Alegiako
Udaleko Gizarte Zerbitzuetako
943 65 47 68 telefono zenba-
kira deituz.

IBARRA. Ibarrako kultur etxe-
an, 19:00etan, hirigintza anto-
lamendurako plan berriaren
aukeren eztabaida izango da.
Izaskun eta landa lurrak jorra-
tuko dituzten gaiak.

TOLOSA. Leidor zine aretoan,
Interstellar filma eskainiko
dute, 20:30ean.

GAUR

Hobetzeko joera arra-
tsalde partean. Goize-
an eta arratsalde hasierara
arte zaparradak izango dira eta
gainera tarteka handi xama-
rrak izan litezke.Atertzeko joe-
ra izango du, eta iluntze gau al-
dera ostarte batzuk zabalduko
dira. Tenperaturak ipar-mende-
baldeko haizearekin 9-10ºren
bueltan eta elurraren maila
goizean 800 metro eta arra-
tsaldean gora. 

BIHAR 

Goiz partean hego
mendebaldeko haizearekin
eguraldi nahiko lasaia. Zerua
nahiko estalita egongo da eta
euri pixkat bat. Arratsaldean
haizeak ipar-mendebaldeko
joera hartzen duenean euri
gehiago eta giro bustigoa. Ten-
peraturak 11-12°tan.

IKER IBARLUZEA

Irudia Abaltzisketa

Lehen elur malutek zuritua 
Negua etorri da. Euria, hotza eta baita elurra ere.
Ezustean eta konturatzerako larunbat arratsaldeak
zuri kolorez jantzi zituen eskualdeko hainbat herri,
mendi eta txoko. Ez luzerako izan ordea. Elurraren
zain denarentzat gogo pizgarri izango zen larunbate-

an botatakoa. Etxeko goxotasunetik begira egotekoa.
Euriak hartu zion lekukoa elurrari manta txuria desa-
gertuz, eta euriak ez du atsedenik hartu nahi. Elurra
nahi duenak, Abaltzisketatik gora, Txindokira abiatu
beharko du. MIKEL IRAOLA


